БАШКОРТСТАН РЕСПУБЛИКАСЫ БАЛТАЧ РАЙОНЫ 

МУНИЦИПАЛЬ РАЙОНЫ ЮГАРЫ КАРЫШ АВЫЛЫНЫҢ 

УРТА ГОМУМИ БЕЛЕМ БИРҮ МӘКТӘБЕ
“Толерантлылык – туган тел һәм әдәбияты  укыту көзгесендә”.

(туган тел һәм әдәбияты  укытучылары өчен осталык – дәресе)
Татар теле һәм әдәбияты укытучысы : 

Кашфуллина Р.М.

Туган тел һәм әдәбияты  укытучылары өчен осталык - дәресе.
Тема: “Толерантлылык – туган тел һәм әдәбияты укыту көзгесендә”.
Максат: туган тел һәм әдәбияты укытуда толерантлылык тәрбияләү.

Хөрмәтле коллегалар!

- Бөгенге осталык дәресемне мин мондый риваят белән башлар идем:

 - Борын заманда кыялы – таулы, елгалы –далалы бик матур табигать кочагында яшәгән ди Мәхәббәт исемле кыз. Бу кызның бер дә дусты, иптәше булмаган , ул бер үзе генә яшәгән. Аңа бик күңелсез булган.

 
Бердән-бер көнне Мәхәббәт йөзяшәр тылсым иясенә килгән дә ярдәм сораган:
· Минем бер генә дә дустым юк, үземә генә бик кыен, күңелсез, гомерем буена янымда барырлык дус-иптәш табырга ярдәм итче миңа, дигән.
Йөзяшәр карт күп уйлап тормаган, Кызга әйткән:

· Яшел үлән өстендә иртәнге чык тамчылары кибеп өлгергәнче, сайрар кошлар үзләренең таң җырларын башлаганчы, елга буена төш, ярдәм итәрмен, дигән.

Мәхәббәт, иртәгәсен, таң кояшы алсу нурларын җир өстенә сибәр алдыннан, елга буена килгән. Елга буенда, берсеннән- берсе сылу, биш кыз басып тора икән. Мәхәббәт аптырап калган, кайсысын сайлап алырга да белмәгән.

Тылсым иясе: 

· Менә сиңа биш кыз, 

беренчесенең исеме – Шатлык,

икенчесенең исеме – Уңыш,

өченчесенең исеме Матурлык,

дүртенчесенең исеме Яхшылык,

бишенчесенең исеме Көенеч, үзеңә ошаганын сайлап ал, шул синең гомерең буена дус-иптәш булыр, дигән.
СЛАЙД 1.

-Хөрмәтле коллегалар, сез кыз урынында булсагыз кайсысын сайлап алыр идегез?

- Ни өчен?

Әйе, Мәхәббәт үз гомерендә башка кызлар белән дә бик күп тапкыр очрашачак, ә гомере буена дус – иптәшкә ул Яхшылыкны сайлаган.

Ә хәзер бөгенге тормышыбызга күз салыйк. Әлбәттә, яхшылыклар да, уңышлар да, шатлыклар да бик күп, ләкин кыен яклары да аз түгел. Телевизордан, интернеттан гына карасаҡ та күпме явызлык, кыерсытылу, үтереш; милли, дини җирлектә барлыкка килгән конфликтлар, экстремизм күренешләре. Кызганычка каршы, Республикабыз күләмендә генә дә мондый күренешләр, соңгы  елларда тик артуга гына бара.
Без җәмгыяттә яшибез, төрле халыклар белән аралашабыз, безнең телләребез төрле-төрле, төсләребез, чәчләребез, уйларыбыз, ашаган ризыкларыбыз да төрле-төрле. Шушы төрлелектә ничек итеп бер-береңне кыерсытмыйча, бер-береңне аңлап, үзеңне дә, башкаларны да ихтирам итәргә өйрәнү, бигерәк тә өйрәтү, чөнки без сезнең белән киләчәк буынны тәрбияләүчеләр – бик зур мәсьәлә. Шушы мәсьәләнең чишелеше – толерантлы булуда.
Нәрсә соң ул толерантлылык?
Төрле телдә бу сүз төрле мәгънә төсмере ала, мәсәлән:

СЛАЙД 2.

Испан телендә - синекеннән аермалы булган фикерләр белән килешү;

Француз телендә - башка фикерләр булырга мөмкин ;

Инглиз телендә - түзем, мәрхәмәтле булырга әзер булу;

Кытай телендә - башкаларга карата киң күңелле булу;

Гарәп телендә - кичерү, җәлләү, кайгы- хәсрәтен уртаклашу;
Рус телендә - нәрсәгәдер, кемгәдер түземлелек белән карау, нык булу.

Ә безнең туган телдә ничек була икән? Бөген без сезнең белән шуны ачыклап караячакбыз.

Сезнең алдыгызга кәгазь кисәкләре ята, шушы кәгазь кисәкләренә Толерантлылык сүзен кем ничек аңлый, шуны миңа язып бирегезче. 

(Тактада кояш сурәте, кәгазьләр кояшка нурлар итеп беркетелә)

Толерантлылык туган телдә:

· башкаларның фикере белән килешү, аңлау;

· сабырлык;

· түземлелек;

· әдәплелек;

· милли культура төрлелеген кабул итү;

· мәрхәмәтле булу;

· кичерә белү;

· акыл белән эш итү;

· үзеңне һәм башкаларны ихтирам итү.
СЛАЙД 3.

Шушы аңлатмаларны бергә туплап толерантлылык сүзенең мәгнәсен дә ачыклыйбыз:

Толерантлылык – үз карашыңны булдыру, тирә- як мохитенең төрлелеге белән килешү, милли, дини һәм башка аермалыкларны кабул итеп актив психологик позиция булдыру.

(башкаларның фикеренә буйсыну түгел, ә аңлап үз карашыңда калу).

СЛАЙД 4.

Без сезнең белән туган  тел укытучылары. Безнең башка укытучыларга караганда Толерантлылык тәрбияләүдә мөмкинчелекләребез күпкә артык. 
Беренчедән, туган халкыбыз электән үк үзе толерантлы милләт.

Икенчедән, без төрле карашлы, төрле телле, төрле милләт балаларына туган телен, әдәбиятын, мәдәниятен өйрәтәбез.
Ничек итеп туган тел дәресендә толерантлылык тәрбияләп була ?

СЛАЙД 5.

· Әдәби әсәрләр һәм аларның геройлары мисалында; 
· Төрле милләт мәдәнияте диалогы аша;

· Укучыларның ижади сәләтләрен ачуга мөмкинчелекләр тудыру аша;

· Коллектив эчендә бер-береңә ышаныч, ярдәмчеллек булдыру аша. (Соңгысын практик яктан карыйк)
(Болыт сурәтендәге кәгазь кисәкләренә һәркем үзенең тормышында, эшендә булган нинди булса да кыенлыкны яза. “Болытлар” тактадагы кояшны каплый, караңгылык баса.) 

Бу эшне укучылар белән дә уздырып була:

- Туган телен өйрәнүдә, дәресләрдә нинди проблемаларыгыз, кыенлыкларыгыз бар? (Эш аноним рәвештә үтәлә. “Караңгылыктан” чыгу юлын бергәләп, кайсыбер очракта укытучы үзе генә дә, эзләү).
Толерантлылык тәрбияләү өчен, укытучы үзе толерантлы булырға тиеш.

СЛАЙД 6.

Толерантлылык аспектлары:

· үзеңә карата толерантлылык;

· хезмәттәшләреңә, класташларыңа карата толерантлылык;

· гаиләңә, халкыңның традицияләренә карата толерантлылык;

· төрле мәдәнияткә карата толерантлылык.

Толерантлы булуда киңәшләр:
СЛАЙД 7- 12.

Тренинг. “Ягымлы сүз”.
Хөрмәтле коллегалар!

Ә хәзер, һәркем үзенең янында утырган кешегә  ягымлы сүз әйтә (холкына, кыяфәтенә карата).
Рәхмәт игътибарыгызга!

Сезгә сәламәтлек, уңышлар!

